
Devadanavadikritam Shiva Stotram

தே³வதா³நவாதி³க்ரு’தம் ஶிவஸ்தோத்ரம்

தே³வதா³நவா ஊசு: ।
நமஸ்துப்⁴யம் விரூபாக்ஷ நமஸ்தே தி³வ்யசக்ஷுஷே ।
நம: பிநாகஹஸ்தாய வஜ்ரஹஸ்தாய த⁴ந்விநே ॥ 28॥
நமஸ்த்ரிஶூலஹஸ்தாய த³ண்ட³ஹஸ்தாய தூ⁴ர்ஜடே ।
நமஸ்த்ரைலோக்யநாதா²ய பூ⁴தக்³ராமஶரீரிணே ॥ 29॥
நம:ஸுராரிஹந்த்ரே ச ஸோமாக்³ந்யர்காக்³ர்யசக்ஷுஷே ।
ப்³ரஹ்மணே சைவ ருத்³ராய நமஸ்தே விஷ்ணுரூபிணே ॥ 30॥
ப்³ரஹ்மணே வேத³ரூபாய நமஸ்தே தே³வரூபிணே ।
ஸாங்க்²யயோகா³ய பூ⁴தாநாம் நமஸ்தே ஶம்ப⁴வாய தே ॥ 31॥
மந்மதா²ங்க³விநாஶாய நம: காலக்ஷயங்கர ।
ரம்ஹஸே தே³வதே³வாய நமஸ்தே வஸுரேதஸே ॥ 32॥
ஏகவீராய ஸர்வாய நம: பிங்க³கபர்தி³நே ।
உமாப⁴ர்த்ரே நமஸ்துப்⁴யம் யஜ்ஞத்ரிபுரகா⁴திநே ॥ 33॥
ஶுத்³த⁴போ³த⁴ப்ரபு³த்³தா⁴ய முக்தகைவல்யரூபிணே ।
லோகத்ரயவிதா⁴த்ரே ச வருணேந்த்³ராக்³நிரூபிணே ॥ 34॥
ரு’க்³யஜு:ஸாமவேதா³ய புருஷாயேஶ்வராய ச ।
அக்³ர்யாய சைவ சோக்³ராய விப்ராய ஶ்ருதிசக்ஷுஷே ॥ 35॥
ரஜஸே சைவ ஸத்த்வாய தமஸே திமிராத்மநே ।
அநித்யநித்யபா⁴வாய நமோ நித்யசராத்மநே ॥ 36॥
வ்யக்தாய சைவாவ்யக்தாய வ்யக்தாவ்யக்தாய வை நம: ।
ப⁴க்தாநாமார்திநாஶாய ப்ரியநாராயணாய ச ॥ 37॥
உமாப்ரியாய ஶர்வாய நந்தி³வக்த்ராஞ்சிதாய ச ।
ரு’துமந்வந்தகல்பாய பக்ஷமாஸதி³நாத்மநே ॥ 38॥

நாநாரூபாய முண்டா³ய வரூத²ப்ரு’து²த³ண்டி³நே ।
நம: கபாலஹஸ்தாய தி³க்³வாஸாய ஶிக²ண்டி³நே ॥ 39॥
த⁴ந்விநே ரதி²நே சைவ யதயே ப்³ரஹ்மசாரிணே ।
இத்யேவமாதி³சரிதை:ஸ்துதம் துப்⁴யம் நமோ நம:॥ 40॥
இதி மத்ஸ்யபுராணே பஞ்சாஶத³தி⁴கத்³விஶததமாத்⁴யாயாந்தர்க³தம்

தே³வதா³நவாதி³க்ரு’தம் ஶிவஸ்தோத்ரம் ஸமாப்தம் ।
மத்ஸ்யபுராண । அத்⁴யாய 250/28-40॥

matsyapurANa . adhyAya 250/28-40..

Proofread by PSA Easwaran

Devadanavadikritam Shiva Stotram

pdf was typeset on September 27, 2024

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

